ԱՄՓՈՓԱԹԵՐԹ
«ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ
       
	1.Պաշտպանության նախարարություն
	24.05.2021թ․

	
	NՊՆ/510/2760

	2021 թվականի մայիսի 24-ի Ձեր N 1/04.7/7175-21 գրության առնչությամբ հայտնում եմ, որ «Պետական ոչ առևտրային կազմակերպությունների մասին» Հայաստանի Հանրապետության օրենքում փոփոխություն կատարելու մասին» օրենքի նախագծի վերաբերյալ դիտողություններ և առաջարկություններ չունենք:
	                               
	 


	2. Առողջապահության նախարարություն
	27.05.2021թ.

	
	ԱԱ/11/11233

	Ի պատասխան Ձեր 2021 թվականի մայիսի 24-ի թիվ 1/04.7/7175-2021 գրության՝ ուսումնասիրելով «Պետական ոչ առևտրային կազմակերպությունների մասին» Հայաստանի Հանրապետության օրենքում փոփոխություն կատարելու մասին» օրենքի նախագիծը (այսուհետ` Նախագիծ)` հայտնում եմ հետևյալը.
Նախագծի ընդունման հիմնավորումն առաջարկվում է համապատասխանեցնել Նախագծի բովանդակությանը, քանի որ հիմնավորման «Ընթացիկ իրավիճակը և խնդիրները» վերտառությամբ 2-րդ կետում սահմանվել է, որ «համապատասխան բնագավառ» եզրույթը գործնականում, ելնելով համապատասխան լիազոր մարմնի պետական ոչ առևտրային կազմակերպության առանձնահատկություններից, կարող է առաջացնել տարընկալումներ և խնդիրներ գործադիր մարմնի պաշտոնում նշանակելիս, իսկ «Կարգավորման նպատակը և բնույթը» վերտառությամբ 4-րդ կետում սահմանվել է, որ Նախագծով առաջարկվում է հստակեցնել «համապատասխան բնագավառի առնվազն երեք տարվա մասնագիտական աշխատանքային ստաժ» բառերը: Մինչդեռ Նախագծով ոչ թե հստակեցվել է «համապատասխան բնագավառ» եզրույթը կամ «համապատասխան բնագավառի առնվազն երեք տարվա մասնագիտական աշխատանքային ստաժ» բառերը, այլ ընդլայնվել է գործադիր մարմնի պաշտոնում նշանակվելու իրավունք ունեցող անձանց շրջանակը: 
Բացի այդ, անհրաժեշտ է ուշադրություն դարձնել այն հանգամանքին, որ գործող իրավակարգավորման պայմաններում գործադիր մարմնի պաշտոնում կարող է նշանակվել Հայաստանի Հանրապետության այն գործունակ չափահաս քաղաքացին, որն ունի բարձրագույն կրթություն և համապատասխան բնագավառի առնվազն երեք տարվա մասնագիտական աշխատանքային ստաժ, ինչը նշանակում է, որ տվյալ անձը պետք է ունենա ինչպես բարձրագույն կրթություն, այնպես էլ համապատասխան բնագավառի առնվազն երեք տարվա մասնագիտական աշխատանքային ստաժ: Այլ կերպ ասած` գործադիր մարմնի պաշտոնում անձի նշանակման համար անհրաժեշտ է վկայակոչված երկու պայմանների միաժամանակյա առկայությունը: Մինչդեռ Նախագծով առաջարկվող կարգավորման արդյունքում ստացվում է, որ բարձրագույն կրթության պահանջը պարտադիր է միայն հանրային ծառայության առնվազն չորս տարվա ստաժ ունեցող թեկնածուի համար, իսկ «առնվազն չորս տարվա մասնագիտական աշխատանքային ստաժ», «համապատասխան բնագավառի առնվազն երեք տարվա մասնագիտական աշխատանքային ստաժ» պայմանների համար բարձրագույն կրթությունը պարտադիր չէ, ինչը հակասում է ՀՀ աշխատանքային օրենսգրքի 20-րդ հոդվածի 1-ին մասի 2-րդ կետով սահմանված պահանջին:
Հաշվի առնելով այն հանգամանքը, որ առողջապահական պետական ոչ առևտրային կազմակերպությունների և հարյուր տոկոս` պետությանը սեփականության իրավունքով պատկանող բաժնեմաս ունեցող առողջապահական փակ բաժնետիրական ընկերություններում տնօրենի ընտրության պայմանները սահմանված են Հայաստանի Հանրապետության կառավարության 2011 թվականի հուլիսի 7-ի N 992-Ն որոշմամբ, ուստի առաջարկվում է Նախագիծը լրացնել նոր մասով հետևյալ բովանդակությամբ` «Սույն հոդվածի 1-ին մասով ահմանված գարծադիր մարմնի պաշտոնում նշանակելու պայմանները չեն տարածվում առողջապահական պետական ոչ առևտրային կազմակերպությունների և հարյուր տոկոս` պետությանը սեփականության իրավունքով պատկանող բաժնեմաս ունեցող առողջապահական փակ բաժնետիրական ընկերությունների վրա:»:
	
	

Ընդունվել է























Ընդունվել է 

















Չի ընդունվել
Համաձայն ՀՀ կառավարության 2005 թվականի հունվարի 25-ի N224-Ն որոշման 1-ին հավելվածի 12-րդ կետի՝ մրցույթի անցկացման ընթացակարգը, մրցութային հանձնաժողովի ձևավորման կարգը և կազմը սահմանում է լիազորված պետական մարմինը:  
Հետևապես՝ որոշմամբ նախատեսված պահանջների պահպանումը պարտադիր է  Կառավարության կողմից լիազորված պետական մարմինների համար:

	3. Բարձր տեխնոլոգիական արդյունաբերության նախարարություն
	27.05.2021թ.
01/17.1/3216

	
	

	   Ի պատասխան Ձեր 2021 թվականի մայիսի 24-ի թիվ 1/04.7/7175-2021 գրության՝ «Պետական ոչ առևտրային կազմակերպությունների մասին» Հայաստանի Հանրապետության օրենքում փոփոխություն կատարելու մասին» օրենքի նախագծի վերաբերյալ առաջարկություններ և դիտողություններ չունեմ:
	

	4.Էկոնոմիկայի  նախարարություն
	26.05.2021թ.
05/7770

	  Էկոնոմիկայի նախարարությունը «Պետական ոչ առևտրային կազմակերպությունների մասին» Հայաստանի Հանրապետությն օրենքում փոփոխություն կատարելու մասին» օրենքի նախագծի վերաբերյալ առաջարկություն և դիտողություն չունի։
	

	5.Տարածքային կառավարման և ենթակառուցվածքների  նախարարություն
	31.05.2021թ.
ՍՊ//13550

	Հայտնում ենք, որ «Պետական ոչ առևտրային կազմակերպությունների մասին» Հայաստանի Հանրապետության օրենքում փոփոխություն կատարելու մասին» օրենքի նախագծի (այսուհետ՝ Նախագիծ) վերաբերյալ առարկություններ չունենք։
Միաժամանակ առաջարկում ենք Նախագծում ներառել դրույթ հետևյալ բովանդակությամբ՝ օրենքի 5-րդ հոդվածի 3-րդ մասում «Հայաստանի Հանրապետության կառավարության որոշմամբ» բառերը փոխարինել «Հայաստանի Հանրապետության կառավարության կողմից հաստատված կարգով» բառերով և հիմնավորմամբ՝
«Պետական ոչ առևտրային կազմակերպությունների մասին» ՀՀ օրենքում (այսուհետ՝ Օրենք) կատարվող փոփոխության անհրաժեշտությունը պայմանավորված է ՊՈԱԿ-ների անհատույց օգտագործման իրավունքով ամրացված գույքի վարձակալության տրամադրման գործընթացը կանոնակարգելու և հստակեցնելու հետ, որը ներկայումս իրականացվում է  ՀՀ կառավարության կողմից հաստատված մեկ միասնական կարգի համաձայն (ՀՀ կառավարության 2020 թվականի հունիսի 4-ի N 914-Ն որոշում) և հստակ ամրագրել նաև Օրենքում, այլ կերպ ՊՈԱԿ-ներին անհատույց օգտագործման իրավունքով ամրացված գույքը վարձակալության է տրամադրվում ոչ թե ՀՀ կառավարության որոշմամբ, այլ ՀՀ կառավարության որոշմամբ հաստատված  կարգով։
	
Ընդունվել է


	6.Կրթության, գիտության, մշակույթի և սպորտի  նախարարություն
	01.06.2021թ.
01/18.2/11667

	Ի պատասխան 2021 թվականի մայիսի 24-ի թիվ 1/04.7/7175-2021 գրության, հայտնում եմ, որ Հայաստանի Հանրապետության կրթության, գիտության, մշակույթի և սպորտի նախարարությունը «Պետական ոչ առևտրային կազմակերպությունների մասին» Հայաստանի Հանրապետությն օրենքում փոփոխություն կատարելու մասին» օրենքի նախագծի վերաբերյալ առաջարկություններ և դիտողություններ չունի: 
	

	7. Արտակարգ իրավիճակների նախարարություն
	31.05.2021թ.
01/01.1/2765

	   «Պետական ոչ առևտրային կազմակերպությունների մասին» Հայաստանի Հանրապետության օրենքում փոփոխություն կատարելու մասին» օրենքի նախագծի վերաբերյալ Արտակարգ իրավիճակների նախարարությունն առարկություններ և առաջարկություններ չունի:
	

	8. Ֆինանսների նախարարություն
	03.06.2021թ.
01/3-4/8932

	          Ձեր 24.05.2021թ. N 1/04.7/7175-2021 գրությամբ ներկայացված՝ Պետական ոչ առևտրային կազմակերպությունների մասին Հայաստանի Հանրապետության օրենքում փոփոխություն կատարելու մասին օրենքի նախագծի (այսուհետ՝ Նախագիծ) վերաբերյալ հայտնում է հետևյալը․
	Նախագծով նախատեսվում է, որ գործադիր մարմնի պաշտոնում կարող է նշանակվել Հայաստանի Հանրապետության այն գործունակ չափահաս քաղաքացին, որն ունի բարձրագույն կրթություն և հանրային ծառայության առնվազն չորս տարվա ստաժ կամ առնվազն չորս տարվա մասնագիտական աշխատանքային ստաժ կամ համապատասխան բնագավառի առնվազն երեք տարվա մասնագիտական աշխատանքային ստաժ, եթե օրենքով այլ բան նախատեսված չէ։ 
	Նախագծին կից ներկայացված հիմնավորման մեջ նշվում է, որ «համապատասխան բնագավառ» եզրույթի կիրարկումը գործնականում, ելնելով համապատասխան լիազոր մարմնի պետական ոչ առևտրային կազմակերպության առանձնահատկություններից, կարող է առաջացնել տարընկալումներ և խնդիրներ գործադիր մարմնի պաշտոնում նշանակելիս։ Ուստի, Նախագծով առաջարկվում է հստակեցնել «համապատասխան բնագավառի առնվազն երեք տարվա մասնագիտական աշխատանքային ստաժ» բառերը և դրանք փոխարինել «հանրային ծառայության առնվազն չորս տարվա ստաժ կամ առնվազն չորս տարվա մասնագիտական աշխատանքային ստաժ կամ համապատասխան բնագավառի առնվազն երեք տարվա մասնագիտական աշխատանքային ստաժ» բառերով:
	Վերը նշվածի կապակցությամբ, գտնում ենք, որ Նախագիծն առաջարկվող բովանդակությամբ ընդունվելու դեպքում Նախագծին կից ներայացված հիմնավորման մեջ բարձրացված խնդիրը չի լուծվի, քանի որ Պետական ոչ առևտրային կազմակերպությունների մասին ՀՀ օրենքի 16-րդ հոդվածի 1-ին մասով սահմանված՝ համապատասխան բնագավառ եզրույթն, ըստ էության, Նախագծով չի հստակեցվում, ինչը Նախագծի ընդունման պարագայում կրկին տարընկալումների տեղիք կարող է տալ։
	Հետևաբար, առաջարկում ենք Նախագիծը համապատասխանեցնել հիմնավորմամբ հետապնդվող նպատակին։

	9. Աշխատանքի և սոցիալական հարցերի  նախարարություն
	09.06.2021թ․
ՄՆ/ԱՊ-2/24970

	Ուսումնասիրելով «Պետական ոչ առևտրային կազմակերպությունների մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագիծը (այսուհետ՝ նախագիծ)՝ հայտնում եմ, որ նախագծի վերաբերյալ առաջարկություններ և դիտողություններ չկան:
	

	10. Արտաքին գործերի  նախարարություն
	09.06.2021թ․
1111/23706

	Ի պատասխան 2021 թվականի մայիսի 24-ի թիվ 1/04.7/7175-2021 գրության՝ հայտնում ենք, որ ներկայացված «Պետական ոչ առևտրային կազմակերպությունների մասին» Հայաստանի Հանրապետության օրենքում փոփոխություն կատարելու մասին» օրենքի նախագծի վերաբերյալ առարկություններ չկան:
	

	11. Արդարադատության   նախարարություն
	14.07.2021թ․
01/27.2/20825

	Ներկայացված «Պետական ոչ առևտրային կազմակերպությունների մասին» Հայաստանի Հանրապետության օրենքում փոփոխություններ կատարելու մասին» օրենքի նախագծի մասին» Հայաստանի Հանրապետության կառավարության որոշման նախագծի վերնագրում նշված ««Պետական ոչ առևտրային կազմակերպությունների մասին» Հայաստանի Հանրապետության օրենքում փոփոխություններ կատարելու մասին» օրենքի նախագծի մասին»» բառերն առաջարկում ենք փոխարինել ««Պետական ոչ առևտրային կազմակերպությունների մասին» օրենքում փոփոխություններ կատարելու մասին» օրենքի նախագծին հավանություն տալու մասին» բառերով:
	





Ընդունվել է 


	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Պետական ոչ առևտրային կազմակերպությունների մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի վերաբերյալ

Ներկայացված «Պետական ոչ առևտրային կազմակերպությունների մասին» Հայաստանի Հանրապետության օրենքում փոփոխություններ կատարելու մասին» օրենքի նախագծի վերաբերյալ դիտողություններն և առաջարկություններ չկան:
	



